
	1. ՀՀ ֆինանսների նախարարություն

	29-12-2021թ.

	
	N 01/2-1/21278-2021

	1․ Դիտողություններ և առաջարկություններ չկան:

	 Ընդունվել է։  

	[bookmark: _Hlk69199583]2. ՀՀ պետական եկամուտների կոմիտե

	 28-12-2021թ. 

	
	 N 01/3-2/82943-2021

	1․ Նախագծի 2-րդ կետի 2-րդ ենթակետով նախատեսվում է, որ ՋԵՐՄՈՒԿ ԳՐՈՒՊ» ՓԲԸ-ի կողմից իրականացվող ներդրումային ծրագրի շրջանակներում տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի ներմուծումն իրականացվելու է 2021 թվականի նոյեմբերի 30-ից մինչև 2026 թվականի դեկտեմբերի 31-ը ներառյալ, մինչդեռ Հայաստանի Հանրապետության կառավարության 2015 թվականի սեպտեմբերի 17-ի N 1118-Ն որոշման հավելվածով հաստատված կարգի 11-րդ կետի համաձայն` նույն կարգի իմաստով ներդրումային ծրագրի իրականացումը չի կարող գերազանցել հինգ տարին, իսկ նշված կարգի 12-րդ կետի համաձայն` նույն կարգի իմաստով ներդրումային ծրագրի իրականացման նպատակով ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի ներմուծման ժամանակահատվածը չի կարող գերազանցել ծրագրի իրականացման ժամկետը։ Միաժամանակ, ցանկում ներկայացված ապրանքի վերաբերյալ տեղեկությունները բավարար չեն այդ ապրանքի` ըստ Եվրասիական տնտեսական միության արտաքին տնտեսական գործունեության ապրանքային անվանացանկին համապատասխան դասակարգման ճշգրտության վերաբերյալ դիրքորոշում ներկայացնելու համար:
Հայտնում ենք նաև, որ «ՋԵՐՄՈՒԿ ԳՐՈՒՊ» ՓԲԸ-ն (ՀՎՀՀ՝ 09001005, գրանցված՝ 24.05.1996թ․) գործում է հարկման ընդհանուր համակարգում, ըստ ներկայացրած վերջին՝ 2021թ․ նոյեմբեր ամսվա եկամտային հարկի և սոցիալական վճարի ամսական հաշվարկի ունի 392 հարկման բազա ունեցող վարձու աշխատողներ, որոնց միջին հարկման բազան կազմում է 357,271 ՀՀ դրամ: Ինչ վերաբերում է ընկերության շրջանառությունից ստացված տարեկան հասույթներին, ապա այս առումով հարկ է նկատի ունենալ, որ ընկերության կողմից իրացման վերաբերյալ դիմումին կից ներկայացված տեղեկատվությունը չի համընկնում հարկային մարմնի տեղեկատվական բազայում առկա տվյալների հետ, ուստի նշված տեղեկատվությունը հանդիսանում է հարկային գաղտնիք և ենթակա չէ տրամադրման, իսկ 22.12.2021թ․ դրությամբ ընկերությունը չունի հարկային մարմնի կողմից վերահսկվող եկամուտների գծով պարտավորություն:
	 Ընդունվել է։




 


	3․ ՀՀ արդարադատության նախարարություն
	26-01-2022թ

	
	

	  1.«Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես, ներմուծման մաքսատուրքից ազատելու արտոնությունից օգտվելու համար «ՋԵՐՄՈՒԿ ԳՐՈՒՊ» փակ բաժնետիրական ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծի /այսուհետ՝ Նախագիծ/ 1-ին կետի դրույթներն անհրաժեշտ է խմբագրել՝ նկատի ունենալով, որ վերջինս չի համապատասխանում նախագծի վերնագրի պահանջներին: Այսպես՝ Նախագծի վերնագրում նշված է «ներմուծվող» տերմինը, մինչդեռ Նախագծի 1-ին կետում կիրառվում են «ներմուծված (ներմուծվող)» տերմինները: Այս կապակցությամբ հարկ է նկատի ունենալ «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջները, համաձայն որոնց՝ նորմատիվ   իրավական ակտի վերնագիրը պետք է համապատասխանի նորմատիվ իրավական ակտի բովանդակությանը:
   Նույն դիտողությունը վերաբերում է նաև Նախագծի  հավելվածի վերնագրի դրույթներին:    
   2.Նախագծի հավելվածի վերնագրի դրույթներն անհրաժեշտ է համապատասխանեցնել Նախագծի վերնագրի և 1-ին կետի դրույթների բովանդակությանը, մասնավորապես՝ Նախագծի վերնագրում և 1-ին կետում նշվում է «համալրող մասերի, հումքի և (կամ) նյութերի», իսկ Նախագծի հավելվածի վերնագրում նշված է «համալրող մասերի և (կամ) հումքի ու նյութերի» ձևակերպումը: Այդ առումով Նախագծի հավելվածի դրույթներն անհրաժեշտ է խմբագրել՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասի և 13-րդ հոդվածի 8-րդ մասի պահանջները:

	Ընդունվել է։















Ընդունվել է։



